
Johnny Chéil Mhaidhc: Fréamhaithe
sa duchas loganta ach ealaiontéir a
d’aimsigh cosan conaire da chuid féin?

Aodh O Coiledin

Réamhra
Mar dhramadéir, mar thile, mar aisteoir agus mar ghabha a chuimhnitear ar Sheian O
Coisdealbha n6 Johnny Choil Mhaidhc. Cuimhnitear chomh maith air mar thear grinn, mar
chainteoir trdthuil agus mar thealsunai. Uaireanta thugtai ‘Ri—Eigeas an Bhéil Bheo’ air, duine
léannta, file n6 saoi atd i geeist leis an téarma éigeas. Bhi sé ina bhall d’Aosdéna, an eagraiocht
a cuireadh ar bun in 1981 chun tact le healaiontéiri d’thonn seans a thabhairt d6ibh dirid ar
a gcuid ealaine. Bhronn Acadamh na hOllscolaiochta Gaeilge, Ollscoil na Gaillimhe céim
oinigh air i Seanscoil Sailearna, gar da it duchais sna Creagdin in Indreabhidn, Conamara,
Co. na Gaillimhe i mi na Samhna, 200s. Léirigh idar na haiste seo scanndn faisnéise do TG4
faoina shaol agus faoina shaothar den teideal: Johnny Chéil Mhaidhc: Sin i an Fhirinne (2001).
San aiste seo tabharfar léargas, le cabhair na litriochta at4 ar fail, ar ionad Johnny Chéil
Mhaidhc i dtraidisiin cumadédireachta na Gaeilge. Beidh dh4 chuid san aiste agus anuas ar
shamplai den léirmheastdireacht atd déanta ar a shaothar go nuige seo, tarraingeofar aird
ar dbhar neamhfhoilsithe 6 agallaimh a thaifead udar na haiste cuaig bliana fichead 6 shin le
cairde liteartha agus amharclannaiochta de chuid Shedin Ui Choisdealbha. Chomh maith
le cuimhni na ndaoine seo, tarraingeoidh mé ar mo chuid cuimhni cinn féin, bunaithe ar
an aithne a bhi agam ar Johnny Chéil Mhaidhc thar thréimhse ocht mbliana déag idir 1988
agus 2006. Déanfar é seo d’thonn eolas breise a chur faoi bhraid 1éitheoiri na Gaeilge maille
le Iéargas éigin a sholdthar ar an gcarachtar féin, go mér moér i mbliana agus coméradh &

dhéanambh ar scor bliain 6 cailleadh é.

Is é an dashlan Sean O Coisdealbha an scribhneoir agus an taibhealajontdir a léirit in

aon aiste amhdin. Spléachadh ar dtus, ar ionad Ui Choisdealbha sa traidisitn liteartha.

Céarbh é Sean O Coisdealbha?
Duine ar leith 6 thaobh scribhneoireachta agus ¢ thaobh amharclannaiochta ab ea Sedn 0O
Coisdealbha sa mhéid is gur scriobh sé a chuid drdmai féin, ghlac sé an phriomhphdirt iontu,

agus eisean a léirigh don stditse iad chomh maith.

Nileor i gcds Shedin Ui Choisdealbha léirmheas a dhéanamh ar a shaothar foilsithe; ni mor
freisin na pairteanna a ghlacann sé féin sna hagallaimh atd cumtha aige agus ina dhramai
féin a chur san direamh ma ta muid lena dhearcadh air féin agus ar an saol a thuiscint. (O

Dochartaigh 1975: 78)

Bhi an ealain taibléirithe, an taispedntas sin os comhair lucht éisteachta, de dhlath agus
d’inneach ann agus go laidir ina cheann agus é i mbun cumadéireachta faoi mar a luaigh O
Dochartaigh. Treisionn an scannanéir Bob Quinn an pointe seo i dtaca le taibhealajiona Ui
Choisdealbha. Ghlac Johnny Chéil Mhaidhc péirt i scanndin de chuid Quinn: Poitin (1978)
agus Budawanny (1987). Nuair a cailleadh Johnny Chéil Mhaidhc, 27 Deireadh Fémhair

2006, in aois a sheacht mbliana déag is tri fichid scriobh Bob Quinn sa nuachtin Foinse.

Nuair a chuala mé an t-ainm Johnny Chéil Mhaidhc den chéad uair — 36 bliain 6 shin mhuscail
sé iomhd laoich dhom ... Ar Inis Chliara i 1987, sa scanndn Budawanny ni raibh linte ar bith
aige (nd ag éinne eile). Fés bhi rian na firinne ar a charactéir sa scannédn. Sa mbéar chuile
oiche bhiodh na custaiméiri uilig ag pléascadh le gdire ag na milte scéalta a bhi aige. Sin
an 4it a raibh ‘performance’ uaidh, i bhfad nios fearr nd aon rud a d’théadfai a scriobh dhé.

‘Star’ ceart a bhi ann.

Bhi céil an thuirseora agus an oirfidigh air agus é féin a scriobhadh go leor dé chuid dbhair
féin. Fdisceadh é as traidisitin béil na Gaeltachta agus tharraing sé ar thoinsi béaloidis. Deir
Miirin Nic Eoin (1983:115) gur duine é Johnny Chéil Mhaidhc a bhi fés ag feidhmiu taobh
istigh de thraidisiin an bhéil bheo ach gur beag an spéis a chuir béaloideaséiri ann.

Is ina chuid filiochta is soiléire at4 oidhreacht mhednaoiseach an bhéaloidis le tabhairt

faoi deara, dar le Liam O Dochartaigh (1975:79):

Filiocht theagascach i a bhfuil andil an chreidimh go tiubh uirthi. T4 sinsearacht fhada agan
dan Combhairle an tSeanduine don duine Og; castar na téamai memento mori, aistear na beatha

agus neamhbhuaine na beatha orainn sna dénta seo.

Tiocfaidh an bés gan chas gan chuireadh,
Is ni méran spdis atd i ndan don duine,
Nil ann ach 14 don té is sine

Le hais na hiite ar a dtrdchtann mise.

(Combhairle an tSeanduine)

Is fada an casdn agus is cam é

O chuirtear cliabhan n6 go geuirtear cldr ort;

Is iomai cuinne agus casadh cam romhat

O chuirtear clamhtin go dtéann braillin bhais ort.

(Cul-de-sac)

Sleamhnaionn an aimsir thart,
Leédnn an sneachta a bhionns tiubh;
Is gearr gurb é inniu inné,

Ach mo thuirse ghéar, ni hé inné inniu.

Nach mall mar a shleamhnaionns an braon
An péna sios go dti an sais,

Ag éalo leis go righin réidh,

Ach go héag ni thillfidh ar ais. (Bean)

Ag scriobh in 1997, mhaigh Gearéid Denvir (1997: 271) gurbh é Johnny Chéil Mhaidhc
‘oidhre Raiftearaf) file pobail a bhi fés ag cleachtadh na ceirde i gConamara agus a shnionn
nathdin sheanfhoclacha trina shaothar. “Tuigeann an file pobail an tédbhacht até le leanunachas
neamhbhearnaithe na cointeandide stairitla agus cultdrtha agus ctis mhoértais d6 aionad féin
inti. Chaith Gearéid Denvir (1997: 274) solas ar an tuiscint a bhi ag Johnny Choéil Mhaidhc

ar a jonad féin agus ar a theidhm féin mar fhile sa phobal dar diobh é.

File pobail é Johnny Cho6il Mhaidhc. Ni hamhdin go bhfuil glor aige ach éistear leis an nglér
sin. Tugann a shaothar an-léargas ar theidhm na bhfili pobail i saol na linne seo. Is minic
Johnny, fear trathuil, raconteur, file Indreabhdin, i ndéil chombhairle de réir an tsean-nois lena
chuid leathbhadéiri (fir uilig, dala an scé¢il) Tigh Tommy né Tigh Johnny Sheain. Nil aon
dabht faoi ach gurb é féin ardshirriam na cuirte sin. Mar a deir sé ina bhealach sainiuil féin,
agus a theanga idir shugradh agus dairire ina phluic aige: “T4 daoine ann inniu a thugann fili
orthu fhéin, ach is daoine eile a thugann ormsa é T4 eolas agus aithne ar Johnny agus ar a

shaothar ar fud Ghaeltacht Chonamara, ¢ thigfas duine Bearna go dtiocfaidh sé go Carna.

Sa chaint a thug Mairtin O Cadhain (1969: 38) do Chumann Merriman in Aonach
Urmhumbhan i mi Eandir 1969, athdhearbhaiodh an rél a bhi ag Johnny Chéil Mhaidhc ina
phobeal féin.

Nil éan ar chraobh inniu lena bhfuil de cheol ag dul timpeall. Shilfinn go bhféadfadh na fili
a theacht i dtir air. T4 file amhdin — m4 cheadaionn sibh dhom chor ar bith an t-ainm sin a
thabhairt air — a bhfuil pobal agus feidhm aige, Johnny Chéil Mhaidhc né Sean O Coisdealbha.

T4, ar an gcaoi a raibh sé ag fili ariamh sa nGaeilge.

D’thoilsigh Michedl O Conghaile, Cl6 Iar-Chonnacht, leabhar filiochta agus agallamh
beirte le Johnny Choil Mhaidhc Buille faoi Thuairim Gabha in 1987. Scriobh ¢) Conghaile
(2006:19):

[B]hi bua aige nach raibh ag aon fhile Gaeilge méran, sé sin go raibh sé ina mhdistir ar an
bhfiliocht traidisiinta agus ar an tsaorvéarsaiocht araon. File idir dhd thraidisitin a thugleis

an d4 thraidisitin go slachtmhar a bhi ann.

Agus Sean O Coisdealbha 4 shuiomh i dtraidisitin liteartha na Gaeilge, nior mhiste
a lua gur fhag sé an scoil nuair a bhi sé ceithre bliana déag. Ni moide gur 6n scolaiocht
thoirmedlta a thog sé an spéis a bhi aige sa litriocht agus sa scribhneoireacht. Bhi ctlra laidir
Gaeltachta aige ar an dd thaobh, rugadh é ar ftheirm dh4 acra déag sna Creagdin, Indreabhdn,
Conamara, 21 Meitheamh 1929. Gabha a bhi ina athair C6il Mhaidhc O Coisdealbha agus
ba as an gCaordn Beag ar an gCeathrt Rua a mhdathair Maire Ni Dhonnchadha né Mary
Johnny Steven. Ba é an duine ab 6ige é de cheathrar cailini agus beirt bhuachailli. Phés sé
téin agus Brid Ni Chonghaile 6n Sruthan, Arainn, in 1981 agus bhi tritir mac acu: Aonghus,
Sean, agus Colm. (Ui Chuaig, 2006:19)

Chomh maith leis an bhfiliocht chum O Coisdealbha drdmaf agus agallaimh bheirte.
Siad Séirséal agus Dill, foilsitheoiri a bhi lonnaithe i mBaile Atha Cliath a d’thoilsigh a chuid
dramaf an chéad 14 riamh i dtosach na 1960i: An Tincéara Bui agus dréachtat eile (1962) agus
Ortha na Seirce (1968). Luaigh Eadaoin Ni Mhuircheartaigh (2018) an 4it lirnach a bhi ag

dea-chaint i saothar Johnny:

Bhain Johnny céil amach, ni hamhdin mar thile agus mar chumadéir agallamh beirte, ach mar
aisteoir agus mar dhrdmadoéir Gaeltachta freisin. Bhi a chuid drdmai fréamhaithe go domhain
in ithir na béalaireachta agus tugtar tus dite don dea-chaint agus don ghreann ina shaothar.
Niorbh é an plota nd imeachtai an drima ba mho a thug taitneamh d4 lucht éisteachta, dar

leis, ach an chaint fhileata shaibhir féin.

Duirt Liam O Dochartaigh gur charachtair 4irithe a bhionn i gceist sna dramai: ‘tincéirf,
tabhairneoiri agus baitsiléiri, mna 6ga inphésta, mna pdsta cantalacha agus mna mednaosta
neamhphosta giodamacha na pearsana is ldidre aige. Aithnitear na carachtair seo 6 dhrdma
go drama’ (e Dochartaigh 1975: 81) Fearacht na n-dénta, t4 rian meénaoiseach ar dhramai
Johnny Chéil Mhaidhc.

Silim go bhfuil leid eile le fdil 6 oicheanta drdmaiochta Ui Choisdealbha sa Ghaeltacht
thiar agus san usdid a bhaintear as an agallamh beirte agus as an fhiliocht ar an chinedl
leirmheastoireachta a theileann da shaothar. Is{an drimaiocht mhednaoiseach a chuireadh
a chuid drdmai i do cheann, agus an t-agallamh 4 usdid mar interlude: ‘a short moral play
in dialogue requiring two or more performers’: ‘a short piece introduced between the acts
of the mysteries and the moralities. Is fior nach ‘mysteries’ nd ‘moralities’ iad dramai Ui

Choisdealbha, ach ta costilachtai 4irithe eatarthu mar sin féin. (O Dochartaigh 1975: 80)

Leag Johnny béim laidir ar dheisbhéalaiocht ina chuid drdmai agus sna hagallaimh bheirte.
Ba mhinic leis greann a fhi tri chaint chraiceannach na Gaeltachta mar gur thuig sé gurbh a

leithéid a thaitin lena lucht féachana; a chuid comharsan, a phobal féin.

Tagann an greann ina chuid agallamh agus i ndrdmai dirithe leis, ni ¢ chleasaiocht thisicitil na
n-aisteoiri nd 6 ghothai, geamai nd gniomhartha na bpearsan, ach 6 chlisteacht na cainte féin.
T4 an gliceas seo, a bhfuil idir shigradh agus dairire ann, i ndrdmai uile Johnny agus aithniodh

go raibh stil ar leith aige a thaitin go mér le pobal na Gaeltachta. (Ni Mhuircheartaigh, 2018)

Chleacht sé ealain dichais bhéil na Gaeltachta agus thuig an pobal gurbh é an t-earra
céanna a chuir sé ar fil déibh 6 dhrdma go drdma, earra ar a raibh ‘séala an traidisitin buailte
anuas air mar a bheadh baréntas’ (O Dochartaigh, 1975: 86)

In ébhar nér foilsiodh cheana, chaith comhghleacaithe agus cairde Johnny breis solais

ar féin agus ar a shaothar nuair a thaifead siad agallaimh sa bhliain 2001.

Dearcadh chuid da chairde liteartha agus amharclannaiochta

Ba dhuine de na fili Innti, a thdinig ar an bhféd i gColdiste na hOllscoile Corcaigh ag deireadh
na 1960f agus tds na 19701, é Liam O Muirthile (1950-2018). Bhi O Muirthile agus triur eile:
Nuala Ni Dhomhnaill, Michael Davitt agus Gabriel Rosenstock, ar this cadhnaiochta i saol
liteartha Gaeilge na hOllscoile i gCorcaigh. Duirt an tOllamh Alan Titley gur féidir cuid den
tabhacht a bhain leis an scribhneoireacht chomhaimseartha mar chuid de chéim sa Ghaeilge
aleagadh ar dhuine de na léachtéiri a bhi ag na filf Innti, an tOllamh Sein O Tuama. File
agus drdmadoéir ab ea é féin agus thug an Tuamach dearcadh an chleachtéra leis isteach sa

seomra ranga. (Ni Ghearbhuigh & Rosenstock, 2023: xii)

Scriobh Liam O Muirthile dén fada do Johnny Chéil Mhaidhc, ‘Portréid an ghabha’ Bhi
aithne na mblianta acu ar a chéile, nuair a bhi Liam fostaithe in RTE, rinne sé scannanajocht
le Johnny i gConamara i mi na Nollag, 1980. D’eascair an ddn as 6cdid inar casadh Liam ar
Johnny blianta ina dhiaidh sin i dTigh Pheadair Dick, tibhairne ar an mBantrainn, limh le
Ros @’Mhil i gConamara:

T4 uaigneas orainn araon le hais an chabhantair Tigh Pheadair Dick
indiaidh an tseandreama indr n-amharclann,

ach nil uaigneas orainn beirt nios mé ag seanchas ar an sean-nds

ar nos chuile nds is go dtuigimid d4 chéile ar aon nds.

D’éadan corduroy nach dteastaionn make-up ar bith lena aghaidh,

Mise gan aghaidh fidil an mheigill nios mé. (O Muirthile 2000 :55)

Rinne Liam agallamh teilifise fada liomsa i mi Feabhra, 2001 agus d"asdid mé cuid de
sa scanndn: Johnny Chéil Mhaidhc: Sin i an Fhirinne. Foilsitear go leor den dbhar atd anseo
den chéad uair riamh.

Ni raibh aon deacracht ag O Muirthile Johnny Chéil Mhaidhc a shuiomh sa traidisitin
Gaelach:

Sa chéad 4it i dtaobh Johnny, is scribhneoir Gaeltachta é, sin é an chéad rud, agus gur mhair
an scribhneoireacht Ghaeltachta ar shli dirithe i gcds Johnny nar mhair i nGaeltachtai eile,
gur mhair an minla mednaoiseach mds maith leat, an munla traidisitinta pobail — an muanla
traidisiinta scribhneoireachta i gcas Johnny. Ta Johnny Choil Mhaidhc ddirire i dtraidisiun

chombh hdrsa a shineann siar i dtraidisiin na Gaeilge go dti na mednaoiseanna.

T4 an méid sin pléite cheana féin san aiste seo ach do chuir Liam O Muirthile leis agus
mbhaigh sé go raibh gnéithe an-nua-aimseartha ag baint le Johnny. Gnéithe nach luionn
isteach leis an munla pobail, t4 tréithe ina shaothar a thigann go bhfuil sé deacair Johnny

Choil Mhaidhc a chur in aon chatagor ar leith. T4 sé go pointe sui generis:

T4 sé i munla an té sin a théann i lathair an phobail agus a chuireann an pobal ag gdiri, is rud
mor ar fad é sin, a mhdsclajonn an greann iontu féin mar gurb ¢é an greann céanna atd ann
téin ach go mb’théidir go bhfuil sé nios duibhe ann féin nd mar atd sé sa phobal. Nileorara
gur file pobail n6 draimadoéir pobail amhdin é. Cuirim i gcds, cé go mbeadh costlachtai idir
é féin agus roinnt de na fili 6 Chorca Dhuibhne: O Duinnshléibhe, an Ruiséalach agus iad
san, do bheadh sé an-fhada 6 Mhaidhc File, 6 Mhicheal O Guithin a bheadh i bhfad nios
liteartha. T4 rudai ag baint le Johnny ata fior i gcds Johnny amhdin. Sin iad na rudai, dar

liom, a chaithimid a lorg ina shaothar.

Ni thagann an Muirthileach leis an dealu a dhéantar sa litriocht idir fili pobail agus na

nuafhili:

Ar shli amhdin ta gach éinne atd ag plé le scriobh na Gaeilge ina ealaiont6ir né ina thile gan
pobal. Féachaimse ar chas Johnny sa tsli seo: usdidtear an téarma file pobail, agus ddirire
déantar idirdhealaithe idir na nuafhili agus na fili pobail. Creidim féin gur bréag-idirdhealu at4
ann sa mhéid is gurb é ddirire atd i gceist le file pobail nd gur mé a labhrann meon an phobail
trid nd mar a labhrann guth indibhididil trid na focail. Gur treise meon an phobail, ach nil
ansin ach an traidisitin claisiceach a bhi riamh in Eirinn, a bhi riamh in uachtar in Eirinn ag
teacht chun deiridh. T4 deighilt iomldn sa traidisiun Gaelach idir an guth indibhidiuil agus
an guth pobail agus dairire, dd mhéid a mhachnaimse air sea is m¢ a bhraithim go mb’théidir

gur fé na nuathili tiinail as an nua a dhéanambh le guth an phobail, le meon an phobail.

Thug Liam sampla par excellence ar Johnny i daca le pobal a bhaint amach agus freastal

ar an bpobal sin:

Caithfidh an saothar ealaine, an fhiliocht sa chds seo, labhairt le daoine, sé sin go gcaitheann ta
pobal a bhaint amach ar shli amhdin n6 ar shli eile. Baineann Johnny pobal amach, tuigeann

daoine cad atd 4 rd aige, gdireann siad, goileann siad ina theannta uaireanta is décha.

Is é mian gach ealaiontéra, a deir O Muirthile, teagmhdil a dhéanamh le pobal tri mhedn
na n-ealaion. T4 aleithéid pléilte cheana anseo ag tarraingt ar obair Ui Dhochartaigh, Denvir,
Ni Mhuircheartaigh.

Bhi aithne ag an aisteoir Mairéad Ui Chuaig (Poitin, 1978) ar an dramadéir 6 bhi si ina

cailin 6g ag fés anios sna Doireadha, Baile na hAbhann i gConamara:

Nuair a bhi mo dhearthdireacha ag dul chuig an scoil, bhiodar in éineacht le Johnny agus
scriobh Johnny a chéad drdma nuair a bhi sé i rang a sé. Bhi tri phdirt ann: fear a’ ti, bean
a’ ti, agus an mac a bhi ag dul go Sasana. Sé mo dhearthdir is sine Pat a rinne fear ‘a ti, agus
sé Johnny a rinne bean a’ ti agus bhi sciorta air, agus sé mo dhearthdir, Johnny, go ndéana
Dia grésta air, a rinne an mac a bhi ag dul go Sasana. Léirigh siad an drdma i Seanscoil na
Tulai, an seanfhoirgneamh ata thiar in aice le TG4. Chonaic mé Johnny den chéad uair i
1967, thainig sé chuig an teach agus d’thiafraigh sé do mo mhathair an raibh seans ar bith go

bhféadfainnse dul i ndrama leis.

Casadh Johnny Chéil Mhaidhc ar an aisteoir Tom Sail{ O Flaithearta (1931-2021) den

chéad uair sna 19501 agus thuig sé go raibh rud ar leith ag baint le drimaiocht Johnny:

Is cuimhin liom an uair sin go mbiodh cumainn drdmaiochta fiorldidir i gceantar na Gaeltachta,

bhi cumann ag Carna, cumann ag Loch Conaortha, bhi cumann i Ros Muc agus sa Spidéal.

Agus ansin bhi Aisteoiri Indreabhdin, agus ag na féilte drdmaiochta bhi an-iomaiocht go deo
eatarthu, agus sin é an chéad uair ariamh a chuir mise eolas ar Johnny Chéil Mhaidhc agus ar
ashaothar. Caithfidh mé ar4 go raibh a shaothar nios eisceachtula nd aon saothar d4 ndearna
na cumainn eile. Ar an gcéad dul sios, rinne siadsan drdmai a bhi scriofa cheana — dramai

claisiceach le TC Murray agus le John Millington Synge, ach chum Johnny a dhramai féin.

Bhiodh Diarmuid Mac an Adhastair (1943-2015) ag aisteoireacht in éineacht leis an
tdari gcuid de na dramai a chum Johnny féin: Pionta Amhdin Uisce (1956), An Tincéara Bui
(1957), Mar a Chéile Muid (1959), Ortha na Seirce. Pairt Shéamuis Mhicil Tom (O Cathéin)
a bhiodh ag Diarmuid Mac an Adhastair sa sobaldhrdma de chuid TG4 Ros na Riin:

Bhinn ag drdmai ar an gCeathra Rua agus ar scoil ach ni bhfuair mé aon sdsamh ariamh astu.
Nuair a thdinig Cumann Johnny, Cumann Drdmajochta Indreabhdin chomh fada linn an
oiche seo, ni raibh mise ach b’théidir tri no ceithre mbliana déag, an slua daoine a tharraing

sé agus dob é an chdil a bhi ar féin a tharraing iad. (Mac an Adhastar, 2001)

Bhi Mairéad Ui Chuaig sé né seacht mbliana d’aois nuair a chonaic si Johnny ar an stditse
den chéad vair. Bhiodh drdmai ar sidl i rith an Charghais agus ghabhadh an teaghlach ar fad

ag féachaint orthu. T4 cuimhneambh nios fearr aici ar an dara huair a chonaic si ar stditse é:

Is d6cha gur thart ar 1960 n6 1961 a bhi ann, L4 an Phatrain, an 9 Meitheamh. Bhiodh an
Patrun thios ar an mBdntrainn, Tobar Cholmcille. Léirigh sé an drdma An Tincéara Bui, bhi
an stditse socraithe suas aige istigh i ngarrai agus bhiodh scilling né sé pinneacha le n-ioc
isteach, sin é an chéad uair a chonaic mé drama léirithe taobh amuigh agus bhi mé an-togtha

leis. (Ui Chuaig, 2001).

T4 cuimhni glé ag an aisteoir agus an craoltéir as Fearann an Choirce in Arainn, Mdirtin

Jaimsie, ar dhrédmai Johnny:

Ni raibh teiliffs, n6 raidi¢, ni raibh tada ann an uair sin. Ba é Johnny an laoch, mar a deirfea,
ba é an fear ¢! Thagadh sé amach go hArainn go rialta le draimaf agus thugtai ann muide i
ngreim laimhe. B’fhéidir nach raibh mé in ann é a thuiscint ar chor ar bith, faoi cheann 1959

a thosnaigh sé ag dul ann, ni bheinnse an-sean. (Mairtin Jaimsie, 2001)

Mhaigh Mdirtin Jaimsie go raibh a leithéid de rud ann agus slacht Johnny Chéil Mhaidhc
n6 stil Johnny Choéil Mhaidhc:

Is minic a d’inis mise scéal d¢, a chuala mé 6 dhuine éigin eile, ceann maith b’théidir, agus
chloisfinn uaidh féin aris i, an ceann céanna agus coir eile, fileata uilig, curtha aige ar. Bheadh

slacht n¢ stil Johnny Chéil Mhaidhc curtha aige ar.

Is é ‘Raiftearai agus an File’ mérshaothar Johnny Choil Mhaidhc i réimse na n-agallamh

beirte.

I measc na bpiosai da chuid a mhairfeas td an t-agallamh beirte Raiftearai agus an File, ar
clasaic é, agus atd ar an agallamh beirte is fearr dar cumadh i nGaeilge le céad bliain anuas,

né b'théidir ariamh. (O Conghaile, 2006: 19)

File ar a bhealach go dti an tOireachtas i mBaile Atha Cliath, a stadann ag uaigh Raiftearai
i gCill Fhinin i gCreachmhaoil i gCo. na Gaillimhe agus a labhraionn leis an leacht atd i

gceist san agallamh.

File

A Raiftearai, a thile, d4 mairfedsa tuilleadh

Le go mbeinnse agus tusa le chéile,

Cé againn an file n6 an fhiliocht ba bhinne?

Ba cheist i a bheadh doiligh le réiteach.

Mise agus tusa a bheith ag iomaiocht sa gcluiche
Agus an bheirt againn ag an Scoil Eigse,
Thabharfainn mo mhionna nar ba mise ba dhona

Nuair a thabharfadh an réiteoir a léirmheas.

Raiftearai

Is mise an file agus ni fhacas léargas na cruinne

Agus ta mise le blianta sa gcréafoig;

Cén t-dar, a dhuine, go luafd m’ainm is mo shloinne

Oir ni raibh cuireadh né coinne againn le chéile? (O Coisdealbha, 1987: 69)

Rinne Eadaoin Ni Mhuircheartaigh (2018)mionscagadh ar an allagar i saothar Johnny
go mo6r mor na hagallaimh bheirte agus na saintréithe a bhaineann le haighnis thileata, mar

a aithnitear go hidirndisiunta iad. Scriobh si faoin agallamh ‘Raiftearai agus an File’:

Murab ionann agus bundite na n-agallamh beirte nua-aimseartha, ni codarsnacht dhéndrtha
atd mar bhunchoimhlint idir pearsana an agallaimh seo. Beirt thili ar mé de chosulachtai nd
de dhifriochtai atd le sonrt eatarthu, biodh is gur de thréimhsi éagsula iad, atd i mbun cainte
ann. Tugann na fili dashln a chéile sa chomhrac béil seo agus tugtar léargas ar cheird na

filiochta agus rél an thile sa phobal.

Dirt Tom Saili O Flaithearta, an chéad duine a ghlac pairt Raiftearai san agallamh beirte,

gur sa bhliain 1965 a cumadh é:

Bhi mise i mBaile Atha Cliath agus chuir sé scéala chugam an ndéanfainn Raiftearaf in éineacht
leis. Duirt mé leis na focla a chur agam ach bhi thios agam go deabhalai maith nach dtiocfadh
aon fhocal go leaindedlfadh sé féin anios Dé hAoine roimhré agus an comortas ar sitl Dé
Luain. Ansin ctipla leathanach don agallamh le foghlaim, ach bhi deirfitr aige i mBaile Atha
Cliath. Bhi si ag obair an uair sin i Ranndg an Aistriachdin agus is minic a dairt mé gurbh ise
arinne an t-agallamh, mar bhiodh si taobh thiar i gcénai, ar chdl an chuirtin agus i ag tabhairt

leide duinn. (O Flaithearta, 2001)

Mhaigh an file Liam O Muirthile gur an-phiosa cumadéireachta at4 ann a bheireann ar
rud éigin i dtaobh Johnny agus gur mé de léargas ar Johnny é na ar Raiftearai. Duirt sé gur
ceardai agus gur ealafontéir a chaith dua lena cheird ag trathanna dd shaol é Johnny Choil

Mhaidhe.

Is cuimhin liom féin comhra a bheith agam le Johnny faoi thocal, agus é féin an-dhdirire faoin
gctram. Is cuimhin liom fiti an focal a bhi i gceist — clocha ar forbhds. Bhi sé ag cuimhneamh
is ag machnambh agus ag iarraidh an focal a chur ina sheasamh mar a chuirfed cloch ina
seasamh ar fhalla, agus ligint don gcloch titim, agus ligint don gcloch sui, agus ligint don

gcloch seasamh. Sin an uair a thuigeann tu gur saor sa tseanchiall é Johnny.

Chuir Johnny a chuid scileanna a bhain le focail a chur i ndiaidh a chéile i bhfeidhm sna

hagallaimh bheirte a chum sé agus ina chuid dramai freisin.

T4 fthios agat an t-agallamh beirte sa mhunla traidisiinta, gur b an bun rud, t4 sé i bhfad
siar sa traidisitin, sa bhéaloideas agus i ngach sli. Nil éinne go bhfuil mdistreacht nios mé né

Johnny ar sin. (O Muirthile, 2001)

Thug Tom Saili O Flaithearta (2001) le fios gurbh { a thuairim go raibh athruithe a bhi
ag teacht i gctrsaf sochtheangeolaiochta in Eirinn ag rith trid an agallamh ‘Raiftearaf agus
an File! D’aithris sé tri line nach bhfuil ar féil sa leagan den agallamh a foilsiodh in 1987 nd

in aon leagan eile a chonaic mise. Mhaigh sé go raibh na linte seo ag Raiftearai:

Tabhair mé san 4it agus fuascail mo chds,
is nf aireoidh mé creimirt na péiste.

Na fag mé i gCreachmhaoil an Bhéarla.

Té na linte sin ag teacht le deireadh an agallaimh nuair a impionn Raiftearai ar an bhfile

a thaisi a athadhlacadh agus iad a chur i gcré na Gaeltachta:

Raiftearai

Achaini ghearr is nd heitigh mé féin,

Ach faigh cénra agus bailigh le chéile

A bhfuil figtha ag cruimhe de Raiftearai an file,
Tabhair leat é is cuir é sa nGaeltacht.

I gcitinas na cille, na bpéist is na cuile,
Cloiseadh arist an Ghaeilge,

A briathra ba bhinne, a béimnit ba ghlaine,

Is drsai nd teanga na Gréige

(Glaonn an coileach)

Sin deiredh le mo spds tdim ag teastdil 6n mbads
Ach feicfidh mé i bP4rthas aris thu;

Go raibh lorg do liimhe ar litriocht Chrioch Fiil,

Is go maire do chail is tu sinte.

Cuimhni cinn de chuid an udair

Ba sa Taibhdhearc i gcathair na Gaillimhe a casadh Johnny Chéil Mhaidhc ormsa i bhfémhar na
bliana 1988. Bhi an Taibhdhearc tri fichid bliain ar an bhf6d agus choimisitinaigh an amharclann
drama nua faoi shaol an scribhneéra Padraic O Conaire (1882-1928) den teideal An Spailpin
Fdnach. Ba é an Luimnioch, Criostéir O Floinn (1927-2023) a scriobh an drama. Ghlac Johnny
rél Paddy Conroy, uncail Phddraic 6n nGairfean, Ros Muc. Is ann a cuireadh Padraic nuair a

tégadh ina dhilleachta é i gcathair na Gaillimhe in aois a aon bhliain déag. Bhain for6in leis an

Johnny Chéil Mhaidhc

Tigh Tommy Conamara, 6 Mean Fémhair, 2001

bpdirt a rinne Johnny Chéil Mhaidhc sa 1éirit dirithe seo mar gurbh é a bhi i gceist nd Béarla

a bhrt ar a nia, Pédraic O Conaire, duine de cheannrédaithe nualitriocht na Gaeilge:

Uncail: Cogar! An mbionn an Mdistir Walsh ag labhairt Gaeilge leatsa nuair a théann td ag

an teach aige?
P4draic: O bionn!

Uncail: Is d6cha nach miste do, é go socair, sona, sésta ina phost agus teach nua saor ¢ chios
aige 6n n-gobhairmint ach an té nach bhfuil an Béarla ar a thoil aige, beidh sé ina sclabhai

lena shaol ar deireadh....sin é! (O Coiledin, 2001)

Cuireadh an drdma ar stéitse na Taibhdheirce, 13—20 Samhain, 1988. Bhi an amharclann
lén ar feadh na seachtaine agus tugadh an drdma ar camchuairt ndisiunta. Chuireas aithne ar
Johnny sa tréimhse seo, bhi duil mhor aige in amhrdin Chuige Mumhan agus dé rachfainn

amu in aon line bhi sé i mo dhiaidh aniar agus na focail ar bharr a ghoib aige:

Maidin Luan Cincise labhair an siofra sa ghleann;
Do bhailiodar na ciga chun dbhacht a dhéanamh ann
Do chruinniomar ina dtimpeall is do lasamar ar dtinte

Is do thégamar ceo draiochta go haoibhinn os a gcionn. (O Baoill, 1975: 67)

Siad na hamhrdin Ghaeilge a thug Johnny agus mé féin le chéile. Ba bhred leis ‘Bridin
Bhéasach, amhran Raiftearai a chlos sa bhedr tar éis an drdma. D’fhédn an ceol mar nasc
eadrainn agus is as seo a d’eascair an tionscnamh scanndnajochta.

Bhios ar chursa de chuid Udaras na Gaeltachta i léirit teilifise an bhliain dar gcionn, 1989
agus mar chuid den oiliunt, léirigh mé scanndn gearr faoi shaol agus saothar Johnny Chéil
Mhaidhc. Bhi an scanndnaiocht seo thar a bheith luachmhar nuair a choimisitinaigh TG4
scanndn faisnéise uair an chloig uaim sa bhliain 2000. Johnny Chéil Mhaidhc — Sin i an

Fhirinne an teideal a bhi air agus chraol TG4 ar dtus é 11 Nollaig, 2001.

Johnny Chéil Mhaidhc agus Aodh O Coiledin
Céibh Bhaile na hAbhann, 6 Medn Fémbhair, 2001

Concluid

Leagas romham léargas dirithe iarbhdis a thabhairt ar thile Chonamara, Johnny Chéil Mhaidhc
O Coisdealbha. Tharraing mé ar agallaimh a thaifead mé féin le Johnny agus le daoine a raibh
aithne acu air maille le plé criticitil ar a shaothar. Scriobh mé faoin gcaidreamh pearsantaa
bhi agam le Johnny thar thréimhse ocht mbliana déag (1988-2006).

Thugas mo mhac, Iarla, dr gcéad leanbh, ar cuairt chuig Johnny i mi Mheén Fémhair, 2006,
bhi Iarla seacht mi dhéag agus fiosrach, sitlach. Bhi Johnny Chéil Mhaidhc ina chathaoir
cois na tine ag ithe a dhinnéir. Bhi deirfiir Johnny, Cait sa seomra agus Brid, a bhean chéile.
Thrasnaigh Iarla an t-urldr agus thég sé roinnt piseanna 6 phlata Johnny agus chuir ina bhéal
iad. Bhain Johnny smut den bhreac a bhi 4 ithe aige agus d’thdg ar chiumhais an phldta é.
Thog Iarla an t-iasc agus d’ith go hocrach. Agus an tae 4 6l tar éis an bhéile, thosnaigh Johnny

agus a dheirfiur Céit ar dhén fada Raiftearai Seanchas na Sceiche a aithris:

Trath faoi Lunas ba domsa a tharla,
Ar bhord Ath Cinn is é go mér ag béistigh,
dhruid mé i leataobh agus ni gan dbhar,

go bhfaighinn tom né clai a dhéanfadh scath dom. (O Coigligh, 1987: 137)

Idir Johnny agus Cait, thugadar leo formhor an cheithre chéad is a ceathar line de dhan
Raiftearai.

B’shin an uair dheireanach a chonaic mé Johnny Chéil Mhaidhc. Lastigh de shé seachtaine,
ni hamhdin go raibh Johnny imithe ach bhi a dheirfiar Cait ar shli na firinne chomh maith.

Fagfaidh mé an focal scoir faoi dhaoine eile:

[N]il aon amhras nach ¢ Johnny Chéil Mhaidhc priomhscribhneoir na Gaeltachta. Ri-Eigeas
an Bhéil Bheo. Télorgaldimhe ar litriocht Chrioch Fail, agus mairfidh a chil is ¢ sinte. (o)
Dochartaigh, 1975: 88)

Is digh liom go bhfuil rudai ar leith ag baint le Johnny, a bhaineann le Johnny amhdin. Déirire,
ar deireadh thiar, d’¢irigh le Johnny is déigh liom féin, cé nér dhéigh leat é uaireanta, a bheith
neamhspledch ar an bpobal ina mheon, sé sin gur dilseacht do féin laistigh de mhunla an
phobail atd ann chomh maith, agus gur m¢ dilseacht do féin ¢, ar deireadh thiar, na dilseacht

don bpobal. (O Muirthile, 2001)

Nil thios agamsa éinne in Eirinn a scriobh drama, ¢ a leiriv, agus pairt a thogdil ann ach Johnny

Chéil Mhaidhc, genius cruthanta a bhi ann. (Ui Chuaig, 2001)

